
GLОBАL IQLIM О‘ZGАRISHI FОNIDА 
EKОLОGIK SIYОSАT VА BАRQАRОR 
RIVОJLАNISH STRАTEGIYАLАRI
Xаmzаyev Аbdushukur Xudоyqulоvich
Qishlоq xо‘jаligi fаnlаri dоktоri, prоfessоr

Аnnоtаtsiyа: Mazkur maqolada ekologik xavfsizlik, iqlim o‘zgarishi va barqaror rivojlanish masalalari tahlil qilingan. 
Global miqyosda kuzatilayotgan iqlim o‘zgarishlari, tabiiy resurslarning kamayishi hamda oziq-ovqat va energiya xavfsizl-
igiga tahdidlar kontekstida mamlakatimizda amalga oshirilayotgan ekologik islohotlar yoritilgan. Xususan, qayta tiklanuv-
chi energiya manbalarini rivojlantirish, ko‘kalamzorlashtirish ishlari va ekologik infratuzilmani takomillashtirish yo‘nalishlari 
ko‘rib chiqilgan. Maqolada ekologik barqarorlikni ta’minlashda huquqiy asoslarning o‘rni, jumladan, yangilanayotgan Kon-
stitutsiyada ekologik huquqlarning mustahkamlanishi ham tahlil etilgan. Ekologik xavfsizlikni ta’minlash kompleks yon-
dashuv — ilmiy asos, davlat siyosati va huquqiy mexanizmlar uyg‘unligi orqali amalga oshirilishi zarurligi asoslab berilgan.

Kalit so‘zlar: ekologik xavfsizlik, barqaror rivojlanish, iqlim o‘zgarishi, qayta tiklanuvchi energiya, yashil energiya, 
ko‘kalamzorlashtirish, ekologik muvozanat, oziq-ovqat xavfsizligi, tabiiy resurslar, Konstitutsiya, ekologik huquqlar, iqlim 
siyosati, atrof-muhit muhofazasi, yashil iqtisodiyot.

Аннотация: В данной статье анализируются вопросы экологической безопасности, изменения климата 
и устойчивого развития. Освещаются проводимые в стране экологические реформы в контексте глобальных 
климатических изменений, сокращения природных ресурсов, а также угроз продовольственной и энергетической 
безопасности. В частности, рассматриваются направления развития возобновляемых источников энергии, 
озеленения и совершенствования экологической инфраструктуры. В статье также анализируется роль правовых 
основ в обеспечении экологической устойчивости, в том числе укрепление экологических прав в обновляемой 
Конституции. Обосновано, что обеспечение экологической безопасности требует комплексного подхода — 
сочетания научной базы, государственной политики и правовых механизмов.

Ключевые слова: экологическая безопасность, устойчивое развитие, изменение климата, возобновляемая 
энергия, «зелёная» энергия, озеленение, экологическое равновесие, продовольственная безопасность, 
природные ресурсы, Конституция, экологические права, климатическая политика, охрана окружающей среды, 
«зелёная» экономика.

Аbstrаct: This аrticle аnаlyzes issues оf envirоnmentаl security, climаte chаnge аnd sustаinаble develоpment. It 
highlights оngоing envirоnmentаl refоrms in the cоuntry in the cоntext оf glоbаl climаte chаnge, the depletiоn оf nаturаl 
resоurces, аnd threаts tо fооd аnd energy security. In pаrticulаr, it exаmines the develоpment оf renewаble energy sоurc-
es, greening initiаtives, аnd the imprоvement оf envirоnmentаl infrаstructure.The аrticle аlsо discusses the rоle оf legаl 
frаmewоrks in ensuring envirоnmentаl sustаinаbility, including the strengthening оf envirоnmentаl rights in the updаted 
Cоnstitutiоn. It is substаntiаted thаt ensuring envirоnmentаl security requires а cоmprehensive аpprоаch cоmbining sci-
entific fоundаtiоns, stаte pоlicy, аnd legаl mechаnisms.

Keywоrds: envirоnmentаl security, sustаinаble develоpment, climаte chаnge, renewаble energy, green energy, 
аffоrestаtiоn аnd greening, ecоlоgicаl bаlаnce, fооd security, nаturаl resоurces, Cоnstitutiоn, envirоnmentаl rights, 
climаte pоlicy, envirоnmentаl prоtectiоn, green ecоnоmy.

K I R I S H
So‘nggi yillarda mamlakatimizda ekologik xavfsizlik va barqaror rivojlanishni ta’minlash masalalari davlat 

siyosatining ustuvor yo‘nalishlaridan biriga aylandi. Amalga oshirilayotgan keng ko‘lamli islohotlar jamiyat ha-
yotining barcha jabhalarida chuqur va tizimli o‘zgarishlarni yuzaga keltirmoqda. Ushbu jarayonlarni muayyan 
ma’noda tabiiy “yangilanish” yoki regeneratsiya jarayoniga qiyoslash mumkin, chunki ular iqtisodiy va siyosiy 
sohalar bilan birga, jamiyatning ma’naviy muhiti, ijtimoiy munosabatlar hamda ekologik madaniyat rivojini ham 
qamrab olmoqda.

Mazkur islohotlarning markazida inson manfaatlariga yo‘naltirilgan ochiq va pragmatik siyosat turibdi. Dav-
lat boshqaruvida yangi yondashuvlarning joriy etilishi, xalq bilan ochiq muloqot tizimining shakllanishi, qonun 
ustuvorligi va adolat tamoyillarining mustahkamlanishi barqaror rivojlanish uchun zarur bo‘lgan institutsional 

asoslarni yaratmoqda. Ayniqsa, ekologik muammolarga bo‘lgan e’tiborning ortib borayotgani va ularning tizimli 
hal etilishi mamlakat taraqqiyotining muhim omiliga aylanmoqda.

Bugungi kunda iqlim o‘zgarishiga moslashish, tabiiy resurslardan oqilona foydalanish, atrof-muhitni muho-
faza qilish hamda ekologik muvozanatni saqlash masalalari kompleks yondashuv asosida hal etilmoqda. Xu-
susan, Orolbo‘yi hududini tiklash, keng ko‘lamli ko‘kalamzorlashtirish ishlari, qayta tiklanuvchi energiya man-
balarini rivojlantirish kabi tashabbuslar nafaqat milliy, balki mintaqaviy ahamiyat kasb etmoqda. Bu esa ekologik 
xavfsizlik masalasi alohida bir davlat doirasidan chiqib, global va mintaqaviy muammo sifatida qaralayotganini 
ko‘rsatadi.

Bosh Qomusimiz muqaddimasida “Mamlakatimizning bebaho tabiiy boyliklarini ko‘paytirishga hamda ho-
zirgi va kelajak avlodlar uchun asrab-avaylashga hamda atrof-muhit musaffoligini saqlashga astoydil ahd qilib” 
qabul qilingani ta’kidlab o‘tilgan1. Bu shu davlatda yashayotgan har bir fuqaroning osoyishtaligi va farovonligi 
uchun xizmat qiladigan muhim omil hisoblanadi.

Konstitutsiyamizda xalqimizning tinch va osuda hayot kechirishi uchun katta ahamiyatga ega bo‘lgan 
normalar qatorida 49-moddasida fuqarolarning ekologik huquqlari qat’iy belgilab qo‘yilgan. Unga ko‘ra, “Dav-
lat barqaror rivojlanish prinsipiga muvofiq, atrof-muhitni yaxshilash, tiklash va muhofaza qilish, ekologik mu-
vozanatni saqlash bo‘yicha chora-tadbirlarni amalga oshiradi”2.

Yangilangan Konstitutsiyada ekologik masalalarga alohida urg‘u berilib, fuqarolarning qulay atrof-muhitda 
yashash huquqi, ekologik axborotga ega bo‘lish imkoniyati hamda tabiatni asrash borasidagi majburiyatlari 
mustahkamlab qo‘yildi. Bu esa ekologik siyosatning huquqiy asoslarini yangi bosqichga olib chiqdi. Ayniq-
sa, so‘nggi davrda, jumladan, 2026-yilning mart oyida qabul qilingan Prezident Farmoni va qarorlari ekologik 
barqarorlikni ta’minlash, tabiiy resurslardan samarali foydalanish hamda atrof-muhitni muhofaza qilish tizimini 
yanada takomillashtirishga qaratilgani bilan ahamiyatlidir. Ushbu hujjatlar ekologik siyosatni izchil rivojlantirish 
va uni amaliy mexanizmlar bilan mustahkamlashda muhim o‘rin tutadi.

Shu nuqtayi nazardan, ekologik xavfsizlik va barqaror rivojlanish masalalarini ilmiy asosda o‘rganish, mav-
jud yondashuvlarni tahlil qilish hamda ularni takomillashtirish yo‘llarini aniqlash bugungi kunning dolzarb vazi-
falaridan biri hisoblanadi.

M A V Z U G A  O I D  A D A B I Y O T L A R  S H A R H I
Global iqlim o‘zgarishi sharoitida ekologik siyosat va barqaror rivojlanish strategiyalari zamonaviy ilmiy 

tadqiqotlarning eng muhim yo‘nalishlaridan biri hisoblanadi. Nicholas Stern 2006-yilda iqlim o‘zgarishini “bozor 
muvaffaqiyatsizligining eng yirik ko‘rinishlaridan biri” sifatida baholab, ekologik siyosatda kechiktirilgan choralar 
kelajakda ancha katta iqtisodiy xarajatlarga olib kelishini asoslagan. Uning yondashuvida barqaror rivojlanish 
faqat ekologik muhofaza emas, balki uzoq muddatli iqtisodiy xavfsizlikni ta’minlovchi strategik yo‘nalish sifatida 
talqin etiladi. 

William Nordhaus tadqiqotlarida iqlim siyosatini iqtisodiy modellashtirish orqali baholash muhim o‘rin tut-
adi. U ishlab chiqqan integratsiyalashgan baholash modellari iqtisodiy o‘sish, karbonat angidrid chiqindilari va 
iqlim xavflari o‘rtasidagi bog‘liqlikni aniqlashga xizmat qiladi. Nordhaus yondashuvi ekologik siyosatda uglerod 
narxlash mexanizmlari, soliqlar va emissiya savdosi tizimlarining ilmiy asoslanishiga katta hissa qo‘shgan.

Elinor Ostrom 2009-yilda iqlim o‘zgarishiga qarshi kurashda faqat markazlashgan global kelishuvlarga 
tayanish yetarli emasligini ta’kidlagan. Uning politsentrik boshqaruv konsepsiyasiga ko‘ra, ekologik siyosat 
milliy hukumatlar, mahalliy boshqaruv organlari, biznes subyektlari va fuqarolik jamiyati o‘rtasidagi ko‘p darajali 
hamkorlik asosida samarali ishlaydi. Bu yondashuv ayniqsa barqaror rivojlanish strategiyalarida mahalliy tash-
abbuslar, tajriba almashinuvi va institutsional moslashuvchanlikni kuchaytiradi. 

Johan Rockström va hamkorlari “planetary boundaries” konsepsiyasi orqali inson faoliyati Yer tizimining 
ekologik chegaralaridan chiqib ketmasligi zarurligini ilmiy jihatdan asoslagan. Ushbu yondashuv ekologik si-
yosatni faqat ifloslanishni kamaytirish chorasi sifatida emas, balki biosfera barqarorligini saqlashga qaratilgan 
kompleks strategiya sifatida ko‘rishga imkon beradi. Kate Raworth esa “Doughnut Economics” konsepsiyasida 
ijtimoiy ehtiyojlar va ekologik chegaralar o‘rtasidagi muvozanatni barqaror rivojlanishning asosiy sharti sifatida 
talqin qiladi.

Jeffrey Sachs tadqiqotlarida barqaror rivojlanish iqtisodiy o‘sish, ijtimoiy tenglik va ekologik xavfsizlikni 
uyg‘unlashtiruvchi kompleks jarayon sifatida yoritiladi. Uning fikricha, iqlim siyosati energetika tizimini trans-
formatsiya qilish, yashil investitsiyalarni kengaytirish, kambag‘allikni qisqartirish va institutsional boshqaruvni 
kuchaytirish bilan uzviy bog‘liq. Shu jihatdan ekologik siyosat alohida sektor siyosati emas, balki milliy rivojlan-
ish strategiyasining tarkibiy qismi sifatida namoyon bo‘ladi.

1	  https://lex.uz/docs/-6445145
2	  https://lex.uz/docs/-6445145

IPCC 2023-yilgi sintez hisobotida iqlim o‘zgarishining keng ko‘lamli ta’sirlari, moslashuv choralari va emis-
siyalarni kamaytirish zarurati umumlashtirilgan. Hisobotda barqaror rivojlanish bilan iqlim siyosatini integratsi-
yalash, qayta tiklanuvchi energiya, energiya samaradorligi, iqlimga mos infratuzilma va ijtimoiy adolat tamoyil-
larini uyg‘unlashtirish zarurligi ta’kidlanadi. 

Umuman olganda, ilmiy adabiyotlar tahlili shuni ko‘rsatadiki, global iqlim o‘zgarishi sharoitida ekologik 
siyosat faqat tabiatni muhofaza qilish bilan cheklanmaydi. U iqtisodiy rejalashtirish, energetika xavfsizligi, moli-
yaviy rag‘batlar, institutsional boshqaruv, ijtimoiy adolat va xalqaro hamkorlikni qamrab oluvchi kompleks strate-
gik tizim sifatida shakllanmoqda. Shu sababli barqaror rivojlanish strategiyalarini ishlab chiqishda Sternning 
iqtisodiy xavf yondashuvi, Nordhausning modellashtirish konsepsiyasi, Ostromning ko‘p darajali boshqaruv 
nazariyasi, Rockströmning ekologik chegaralar g‘oyasi va Sachsning integratsiyalashgan rivojlanish qarashlari 
muhim nazariy asos bo‘lib xizmat qiladi.

T A D Q I Q O T  M E T O D O L O G I YA S I
Tadqiqotda ma’lumotlar xalqaro tashkilotlar hisobotlari (IPCC, World Bank, UN) hamda ilmiy maqolalardan 

desk-tahlil usuli orqali yig‘ildi. Statistik ma’lumotlar qiyosiy va trend tahlili yordamida o‘rganildi. Shuningdek, 
ekologik siyosat samaradorligi korelyatsion tahlil orqali baholandi va natijalar mantiqiy umumlashtirish asosida 
interpretatsiya qilindi.

T A H L I L  V A  N A T I J A L A R
Tahlillar shuni ham tasdiqlaydiki, yashil energiya manbalariga o‘tish ekologik xavfsizlikni ta’minlashning 

eng muhim yo‘nalishlaridan biridir. Quyosh va shamol energiyasi kabi qayta tiklanuvchi manbalar atmosferaga 
chiqarilayotgan zararli gazlar hajmini kamaytirish, ekologik muvozanatni tiklash hamda iqtisodiy samaradorlikni 
oshirishga xizmat qiladi. Xalqaro tajriba yashil energiyaga investitsiya kiritish nafaqat ekologik, balki uzoq mud-
datli iqtisodiy foyda ham berishini yaqqol tasdiqlaydi. Bundan tashqari, yashil hududlarni kengaytirish, o‘rmon-
zorlarni ko‘paytirish va shahar ekologik infratuzilmasini rivojlantirish atmosfera havosi sifatini yaxshilash, issiqx-
ona effektini kamaytirish hamda inson salomatligini muhofaza qilishda muhim o‘rin tutadi. Ilmiy hisob-kitoblar 
yashil maydonlar va daraxtlar sonining ortishi ekologik muvozanatni saqlashda tabiiy “filtr” vazifasini bajarishini 
ko‘rsatadi.

Ekologik xavfsizlik, oziq-ovqat xavfsizligi va energiya barqarorligi bir-biri bilan uzviy bog‘liq bo‘lgan yagona 
tizimni tashkil etadi. Ushbu yo‘nalishlarda amalga oshirilayotgan islohotlarning samaradorligi esa davlat siyo-
sati, ilmiy yondashuv va jamiyatning ekologik madaniyati uyg‘unligiga bevosita bog‘liqdir. Shu sababli, barqaror 
rivojlanish maqsadlariga erishish uchun kompleks yondashuv, innovatsion texnologiyalarni joriy etish hamda 
aholining ekologik ongini oshirish ustuvor vazifalardan biri bo‘lib qoladi.

Hоzirgi dаvrdа iqlim о‘zgаrishi glоbаl miqyоsdаgi eng dоlzаrb muаmmоlаrdаn biri sifаtidа nаmоyоn 
bо‘lmоqdа. Аtmоsferаdа issiqxоnа gаzlаrining оrtishi, glоbаl hаrоrаtning kо‘tаrilishi, suv resurslаrining kаmа
yishi hаmdа tаbiiy оfаtlаrning tez-tez tаkrоrlаnishi jаhоn miqyоsidа jiddiy ekоlоgik xаvflаrni yuzаgа keltirmоqdа. 
Xаlqаrо tаshkilоtlаr prоgnоzlаrigа kо‘rа, 2050-yilgа bоrib iqlim о‘zgаrishi оqibаtidа 200 milliоndаn оrtiq3 аhоli ichki 
migrаtsiyаgа uchrаshi mumkin bо‘lib, bu jаrаyоn Mаrkаziy Оsiyо mintаqаsigа hаm sezilаrli tа’sir kо‘rsаtаdi.

Mаrkаziy Оsiyоdа iqlim о‘zgаrishlаri sо‘nggi о‘n yilliklаrdа yаnаdа keskinlаshgаn. Ilmiy mа’lumоtlаrgа 
kо‘rа, sо‘nggi 50–60 yil dаvоmidа muzliklаr mаydоni qаriyb 30 fоizgа4 qisqаrgаn bо‘lib, bu dаryо tizimlаri vа 
suv bаlаnsigа bevоsitа tа’sir etmоqdа. О‘rtаchа yillik hаrоrаtning 1,5 °C gа оshgаni, аsr оxirigа bоrib esа 2 °C 
dаn 5,7 °C gаchа yetishi mumkinligi ilmiy prоgnоzlаrdа qаyd etilgаn.5

Ushbu o‘zgarishlar O‘zbekiston uchun ham muhim ekologik va iqtisodiy oqibatlarni keltirib chiqarmoqda. 
Hisob-kitoblarga ko‘ra, 2030-yilga kelib mamlakat aholisining kamida 8 million nafari iqlim xavfi yuqori bo‘lgan 
hududlarda yashashi mumkin. Shuningdek, moslashuv choralarining yetarli darajada amalga oshirilmasligi 
2050-yilga borib milliy iqtisodiyot hajmining taxminan 10 foizga qisqarishiga olib kelishi ehtimoli bor.

Shu sababli mamlakatda ekologik barqarorlikni ta’minlashga qaratilgan keng ko‘lamli islohotlar amalga 
oshirilmoqda. Xususan, har yili o‘rtacha 200 million tup daraxt va buta ekish orqali yashil hududlarni kengayti-
rish rejalashtirilgan bo‘lib, bu atmosfera havosi sifatini yaxshilash hamda cho‘llanish jarayonlarini sekinlashtir-
ishga xizmat qiladi.

Hududlar kesimida ham yirik ekologik loyihalar amalga oshirilmoqda. Qoraqalpog‘istonda 1 million gektar, 
Navoiy va Buxoro viloyatlarida 300 ming gektardan, Xorazmda esa 85 ming gektar maydonda yangi o‘rmonzor-
lar barpo etish rejalashtirilgan. Bundan tashqari, ayrim hududlarda “yashil devor” konsepsiyasi asosida ekologik 
himoya zonalari shakllantirilmoqda.

3	  Wоrld Bаnk. Grоundswell Pаrt II: Аcting оn Internаl Climаte Migrаtiоn, 2021.
4	  UNESCО. Wоrld Wаter Develоpment Repоrt, 2022.
5	  IPCC. Sixth Аssessment Repоrt (АR6), 2022.

Poytaxt hududida barpo etilayotgan Milliy dendrologiya bog‘i ham ekologik muvozanatni ta’minlashga qa-
ratilgan muhim loyihalardan biridir. Dastlab 65 gektar maydonda 50 mingta daraxt va 100 mingta buta ekish 
ishlari amalga oshiriladi. Kelgusida ushbu hudud 108 gektargacha kengaytirilishi rejalashtirilgan bo‘lib, u yiliga 
o‘rtacha 28 tonnagacha chang va zararli zarrachalarni yutuvchi tabiiy filtr vazifasini bajarishi kutilmoqda.

Ilmiy hisob-kitoblarga ko‘ra, bir inson yiliga o‘rtacha 700–740 kg kislorod iste’mol qiladi. 10–12 metr balan-
dlikdagi bitta daraxt esa yiliga taxminan 100 kg kislorod ishlab chiqaradi. Ushbu ko‘rsatkichlar asosida har bir 
inson uchun kamida 7–8 tup daraxt zarurligi ilmiy jihatdan asoslanadi. Bu esa yashil hududlarni kengaytirish 
ekologik barqarorlikning muhim sharti ekanini ko‘rsatadi.

So‘nggi yillarda global ekologik muammolar fonida oziq-ovqat xavfsizligi ham dolzarb masalaga aylangan. 
BMT ma’lumotlariga ko‘ra, hozirda dunyo aholisining 815 million nafari oziq-ovqat tanqisligidan aziyat chekmo-
qda va 2050-yilga borib bu ko‘rsatkich 2 milliardga yetishi mumkin.6

Shu bilan birga, qishloq xo‘jaligida genetik modifikatsiyalangan mahsulotlar ulushi ortib bormoqda. Jum-
ladan, soyaning 80 foizi, makkajo‘xorining 70 foizi, kartoshkaning 60–70 foizi, guruchning 50 foizi hamda lav-
lagining 30 foizi GM mahsulotlariga to‘g‘ri keladi. Tadqiqotlarda ayrim mamlakatlarda GM mahsulotlar ulushi 
yuqori bo‘lishi bilan allergik kasalliklar ko‘rsatkichlari o‘rtasida bog‘liqlik mavjudligi qayd etilgan bo‘lsa-da, bu 
borada ilmiy munozaralar hanuz davom etmoqda.

Ekologik barqarorlikning yana bir muhim omili tuproq unumdorligi va tabiiy resurslarning holatidir. So‘nggi 
yillarda tuproq degradatsiyasi, sho‘rlanish va suv tanqisligi kuchayib, oziq-ovqat xavfsizligiga bevosita tah-
did solmoqda. Shu nuqtayi nazardan, yashil energiyaga o‘tish jarayoni ekologik muammolarni yumshatish-
da muhim vosita sifatida qaralmoqda. Qayta tiklanuvchi energiya manbalari, quyosh energiyasi, atmosferaga 
zararli gazlar chiqishini kamaytirish va ekologik muvozanatni saqlashda muhim ahamiyat kasb etadi.

O‘zbekistonda bu yo‘nalishda tizimli islohotlar amalga oshirilmoqda. Xususan, Oʻzbekiston Respublikasi 
Prezidentining 2023-yil 16-fevraldagi “2023-yilda qayta tiklanuvchi energiya manbalarini va energiya tejovchi 
texnologiyalarni joriy etishni jadallashtirish chora-tadbirlari toʻgʻrisida”gi PQ-57-son7 qarori qayta tiklanuvchi en-
ergiya manbalarini rivojlantirish va energiya tejamkor texnologiyalarni joriy etishni jadallashtirishga qaratilgan.

Xalqaro tajriba shuni ko‘rsatadiki, yashil energetikaga investitsiya qisqa muddatda sezilarli natija beradi. 
Masalan, Vetnamda 2017-yilda deyarli mavjud bo‘lmagan quyosh energiyasi 2019-yilga kelib 5 GVt daraja-
ga yetgan. 2020-yilda esa mamlakat elektr energiyasining 25 foizi quyosh panellari orqali ishlab chiqarilgan. 
2021-yilga kelib bu ko‘rsatkich 17,6 GVtga yetib, atmosferaga minglab tonna CO₂ chiqishi oldi olingan. In-
doneziyada 2015-yilda quyosh energiyasi tannarxi 25 sent bo‘lgan bo‘lsa, 2022-yilga kelib 6 sentgacha pasay-
gan. Hindistonda esa 2012-yilda deyarli yo‘q bo‘lgan quyosh energetikasi 2022-yilga kelib 14 GVt quvvatga ega 
loyihalar bilan kengaygan. Germaniya tajribasi ham muhim: 2021-yilda elektr energiyasining 42 foizi, 2022-yil-
da esa 47 foizi qayta tiklanuvchi manbalar hisobiga ishlab chiqarilgan. Aholining 92 foizi yashil energiyaga 
o‘tishni qo‘llab-quvvatlagan.

Umuman olganda, mazkur global tendensiyalar shuni ko‘rsatadiki, yashil energiyaga o‘tish ekologik xavf-
sizlikni ta’minlash bilan birga iqtisodiy samaradorlikni oshirishda ham muhim omil hisoblanadi. Shu sabab-
li O‘zbekistonda qayta tiklanuvchi energiya manbalarini kengaytirish va quyosh energetikasini rivojlantirish 
strategik ahamiyatga ega yo‘nalishlardan biri bo‘lib qolmoqda.

X U L O S A  V A  T A K L I F L A R
Bugungi globallashuv jarayonida ekologik muammolar, iqlim o‘zgarishi, resurslar tanqisligi va oziq-ovqat 

xavfsizligiga tahdidlar bir-biri bilan chambarchas bog‘liq holda kuchayib bormoqda. Atmosfera tarkibidagi is-
siqxona gazlarining ortishi, muzliklarning tez erishi va tabiiy ofatlarning ko‘payishi nafaqat tabiat muvozanatiga, 
balki iqtisodiyot va jamiyat barqarorligiga ham bevosita ta’sir ko‘rsatmoqda. Shu bilan birga, aholining tez o‘si-
shi va oziq-ovqatga bo‘lgan talabning ortishi sharoitida qishloq xo‘jaligi tizimlari ham yangi xavf va bosimlarga 
duch kelmoqda.

Bunday sharoitda ekologik barqarorlikni ta’minlash faqat tabiatni muhofaza qilish bilangina cheklanib qol-
may, balki energiya siyosati, ishlab chiqarish va oziq-ovqat xavfsizligi bilan uyg‘un holda olib borilishi zarur. 
Yashil energiya manbalarini keng joriy etish, qayta tiklanuvchi resurslardan samarali foydalanish va ekologik 
toza texnologiyalarni rivojlantirish bu yo‘nalishdagi eng muhim omillardan biridir. Chunki energiya tizimidagi 
o‘zgarishlar bevosita atmosferaga chiqadigan zararli chiqindilar miqdorini kamaytirish va aholi salomatligini 
yaxshilashga xizmat qiladi.

Shu o‘rinda ta’kidlash lozimki, bunday keng ko‘lamli ekologik va ijtimoiy masalalarning samarali yechimi 
faqat texnik yoki iqtisodiy chora-tadbirlar bilan cheklanmaydi. Ular davlatning strategik yondashuvi, huquqiy 
asoslari va uzoq muddatli rivojlanish tamoyillari bilan mustahkamlanishi lozim. Shu ma’noda, mamlakatda yan-

6	  FАО. Stаte оf Fооd Security аnd Nutritiоn in the Wоrld (SОFI), 2023.
7	  https://lex.uz/uz/docs/-6385716

gilanayotgan Konstitutsiya ham ekologik xavfsizlikni ta’minlash, fuqarolarning sog‘lom atrof-muhitga bo‘lgan 
huquqlarini kafolatlash hamda barqaror rivojlanish yo‘lini huquqiy jihatdan mustahkamlashda muhim asos bo‘lib 
xizmat qiladi.

Umuman olganda, ekologik barqaror kelajakni ta’minlash uchun ilmiy asoslangan yondashuv, innovatsion 
texnologiyalar va mustahkam huquqiy tizim uyg‘unligi zarurdir. Ana shunday kompleks yondashuvgina jami-
yatning uzoq muddatli rivojlanishini ta’minlab, kelajak avlodlar uchun sog‘lom va barqaror yashash muhitini 
yaratishga xizmat qiladi.

